
CEIN Mintegiak zortzi enpresa berri bilduko ditu
Roig kontseilariak proiektu berrien izaera berriztatzailea eta 142 enpleguren sorrera azpimarratu du 2009. urtean
Osteguna, 2010eko urtarrilaren 21a. Nafarroako Enpresa eta Berrikuntza Zentro Europarrak (CEIN) 2009an zehar eta 2010eko urtarrilean euren mintegian instalatutako konpainiak aurkeztu ditu, izaera berriztatzailea duten enpresa proiektu berrietarako aldi baterako egoitza, Berrikuntza, Enpresa eta Enpleguko kontseilaria buru zen ekitaldian, José María Roig, CEINeko presidentea den Carmen Leza Villar andrearekin batera. Enpresak ondokoak dira:  Asist, Markibar, ProRetina, Wasserlab, Mercem, Proinec, EmbelectronIP eta Pharmamodelling.

2009ko ekitaldian, orotara 24 enpresa aritu dira CEINeko Mintegiaren instalazioetan eta 142 lanpostu sortu dituzte. CEINek, Nafarroako Gobernuaren sozietate publikoak, bereizitako bi leku ditu: bata, sektore anitzekoa eta bestea komunikazio eta informazioko teknologien sektorerako bereizi, TIC Mintegia. Zerbitzu horren helburua sortu berri diren enpresei estaldura eskaintzea da, ekonomikoki bideragarriak direnei eta euren jarduera Nafarroan burutzen dutenei, laguntza behar dutenak merkatuan egonkortzeko.

Zerbitzu horiek, pasa den abendutik, handitu egin dira Tuterako CEIN Nekazaritza-Elikadura Mintegia inauguratuta, Nekazaritza-Elikadura Hiriaren erdialdean kokatutakoa.

1991. urtean ezarri zenetik,euren negozio ereduan izaera berriztatzailea duten  orotara 117 enpresa aritu dira CEINen Mintegi horretan lehen lau urteetan.

Bildutako enpresa berrien jarduerak ondokoak dira:

-Asist: Izena Adriano Suijkerbuijk Internacional Services & Technologies-en laburdura da, Adriano Suijkerbuijk-ek enpresa, eta industria eta nekazaritza-elikadura sektoreko behar berrietara egokitutako makinak eraikitzen eta merkaturatzen ditu. Sustatzaile horrek jada ideia desberdinak garatu ditu patentatutako produktuaren gainean, esaterako, aurre-bustitzeko makina lastorako, eta orain porruak zuritzeko makina batean ari da.
-Markibar: HORECA sektorerako ekipamenduak diseinatzen, fabrikatzen eta merkaturatzen dituen enpresa, produktu berriztatzaileekin merkatuan direnen aldean, “kafe expresoa” egiteko. Bere sustatzaileak José Ángel Markotegi, Francisco Infantes eta Alfonso Ibarrola dira.

-ProRetina: gaixotasun oftalmologikoak tratatzeko medikamentuak garatzen dituen enpresa, bereziki, erretinosi pigmentariorako, erretinaren foto-hartzaileen funtzionamendua kaltetzen duen herentziaz hartzen den gaixotasuna. Enpresaren bazkide-sortzaileak Stuart Medina, Enrique de la Rosa eta Flora de Pablo dira.

-Wasserlab: urak garbitzeko sistemak diseinatzen, fabrikatzen eta mantentzen dituen enpresa da, eta bere helburua nazioarteko enpresa bihurtzea da. Euren produktuen berrikuntza nagusia mikroprozesadore elektroniko baten garapena da uraren garbiketaren prozesuaren kontrolerako. Proiektuaren sustatzaileak Carlos Irigoyen, Miguel Ángel Montañés eta Sabin Urreta dira.

-Merced: Internet bidezko Afiliazioagatiko Negozioen gaztelaniadunen sarea, eta bertan, enpresa, komertzio edo negozio batek sustatzaile bat edo gehiago ordaintzen ditu (afiliatuak) bidalitako bisitari edo bezero bakoitzeko, sustatzaile horiek garatutako marketin lanei esker. Ekimen horren sustatzailea Francisco Lassa da.

-Proinec: Oinarri Teknologikoko Enpresa Berriztatzailea da (EBIT), jangaien estalketan diharduena. Bere sustatzailea Javier Osés Fernández da, Kimikan doktorea Nafarroako Unibertsitate Publikoan (UPNA), eta ideia bere doktoretza tesian sortu zen, pelikula jangarrien gainekoa elikagaiekiko kontaktuan produktu osasungarrienen kontsumitzaileen eskari handikorra asetzeko, seguruagoak eta kalitate handiagokoak. Zazpi bazkide berezi ditu, horietako lau Lleida eta Nafarroako unibertsitate publikoetako irakasleak, biak itzal handikoak jangaien estalketan.
-EmbelectronIP: Oinarri Teknologikoko Enpresa Berriztatzailea da (EIBT), Irak diseinatzen, garatzen eta merkaturatzen dituena (software diseinuak, hardware diseinuak eta hardware diseinuak euren softwarekin, jabetza industrial eta intelektualarekin) enbebitutako sistema elektronikoetarako. EmbelectronIP-ek Irak lizentziatzen ditu, “royaltyrik” gabe, iturri kodea eskainita, software diseinuen kasuan, eta beharrezko dokumentazio guztia fabrikaziorako, hardware diseinuen kasuan.

-Pharmamodelling: Entsegu aurre-klinikoetatik eta kliniko farmakologikoetatik lortutako datuen azterketako zerbitzu integralen zerbitzu aholkularitza da, farmazia industria, klinika eta ospitaleei zuzendutakoa; halaber, farmazia laborategietako ikerkuntzako departamentuei. Predikziozko eredu matematikoen azken emaitzak eskaintzen ditu, dosia eta farmakoen eragina uztartzen dutenak jarduera optimizatzeko eta kostua eta ikerkuntzan eta horien garapenean emandako denbora murrizteko.
Aurkezpena bitartean, Roig kontseilariak proiektuen izaera berriztatzailea azpimarratu du, eta sustatzaileak euren izpiritu ekintzailerik jarraitzera animatu ditu. Carmen Lezak 2009 ekitaldian Mintegian instalatutako ekintzaileek lortutako helburuak aipatu ditu, besteak beste aipatzekoak, enpresa batzuei emandako sariak: 3P enpresak Bandera 2008 saria lortu zuen AGEMEDek egiaztatutako plantaren kalitate sistema garatzeagatik; D2Dk Emprendedor XXI Saria lortu zuen eta enpresa azelerazioari buruzko ikastaroan hartu zuen parte, “Ignite Fast Track", Cambridgeko Unibertsitatearena; CSIC SIMO 2009an hartu zuen parte; Simaxen sustatzaileak Microsofteko 16 profesional esanguratsuren aipamen berezia jaso du eta enpresak Bancaza gazte ekintzaileak saria jaso du; Tafcok Ideactiva 2009 Enpresa Proiektu Onena saria jaso zuen; Martan eta Simax enpresek makinaria astuna gidatzeko simulatzaile birtual berria aurkeztu zuten, bi enpresen arteko elkarlanaren emaitza, Expopyme 2009an, eta Madergia, Paisatge eta Sensolab enpresak “Emprendedores” aldizkarian agertu dira Espainiako etorkizuneko 50 ekintzaileen artean.
CEIN Mintegiek proiektu berriztatzailea duten pertsona ekintzaileei kokatzeko lekua eskaintzen die; halaber, behar duten azpiegitura eta laguntza tekniko pertsonalizatua merkatuan egonkortzeko eta hazteko. Mintegi bereko enpresen biziraupenaren ratio globala %72koa da.

Mintegiek nabeak eta bulegoak dituzte, orotara 3.650 metro karratuko azaleran; halaber, prestazio batzuk enpresa jarduera berehala abian jartzeko. Lokalek ondoko instalazio indibidualak biltzen dituzte: ura, elektrizitatea, berogailua, hariri gabeko Interneterako sarbidea, telelanerako urrutiko sarbidea eta sarbide eta segurtasun sarbideak pertsona eta ibilgailuentzat.

Gaur aurkeztutako zortzi enpresez gain, Enpresa Berriztatzaileen Mintegian gaur egun ondokoak daude instalatuta: ACSolar XXI (energia berriztagarrien sustapena, instalazioa eta hedapena), dRaíz (ikerkuntzako laborategia, nekazal eta elikagaien transformazio-prozesuetan aplikatzen direnena), Ecoenergía Sistemas Alternativos (teknologia berrien ikerkuntza, diseinua eta garapena, nekazal eta abeltzaintza jatorrizko azpiproduktu organikoen tratamendu eta baloraziorako), Iden Biotechnology (ezaguera bioteknologikoa sortzea, transferitzea eta ustiatzea), Martan (plaza biko kabinako eraikuntzako sektoreko makinaria profesionalen prestakuntzakoa), Paisatge (paisaia eta ingurumen aholkularitzako zerbitzu teknikoak), Simax (azken belaunaldiko simulazio teknologia automobil sektorerako eta bide segurtasunerako) eta Tafco (Hard diseinua eta fabrikazioa, mikrouhin, irrati frekuentzia eta aparteko transmisioan oinarritutakoa).
TIC Mintegian ondoko enpresak daude: D2D (Osasunaren inguruko aplikazio informatikoen aholkularitza eta garapena), Geoactio (aholkularitza-zerbitzua Telekomunikazioen sektorean), KSI (hard/sofá produktuen garapena TIC segurtasuneko azpiegiturak sortzeko) eta Orbital Sistemas Aeroespaciales (I+D hegazkingintza aeroespaziala).

